
Source :
Premier livre des Amours de Pierre de Ronsard

mis en musique a IIII. parties... -
Adrian le Roy & Robert Ballard (Paris) 1578.

Avecques moy pleurer vous devriez bien,
Tertres bessons, pour la facheuse absence
De cette la qui fut par sa presence

Vostre Soleil, aingoys qu’il fut le mien.

Las! de quelz maux, Amours, et de combien,
Une beauté ma peine recompense,

Quand, plain de honte, a toute heure je pense
Qu’en un moment j’ay perdu tout mon bien.
Or, a Dieu donc, beauté qui me desdaigne:
Quelque rocher, quelque bois ou montaigne
Vous pourra bien eslongner de mes yeux,
Mais non du cceur, que print il ne vous suive,
Et que dans vous plus que dans moy ne vive,
Comme en la part qu’il ayme beaucoup mieux.

Pierre de Ronsard

